
L. Bourgeois, 1510 - 1561

Nad. C. Borchgrevink, 1841 - 1919

H.A. Brorson, 1694 - 1764

. Sao ho lany amin'ota
Ny anjara andronao,
Ka ny helo valin'ota
No hanjary lovanao;
Miova re hatrizao,
Miverena hianao:
Tadiavonao tokoa

Ny Mpamonjy Tompo soa.

. Tsy mba misy lalan-kafa
Hiakaranao ho ao,
Koa andeha manahafa
Ny nataon'ny Tomponao.
Tsy mba mahavonjy anie
Ny fahaizan-dehibe;
Raha ny nofo no hajaina,
Dia ho very re ny aina.

. Mba avia, mianara

| zay fitondrantena vao;
Mikeleza aina tsara,

Ka reseo ny nofonao,
Aza mba mamindra fo

Amin-dratsy ao am-po,
Fa ongoty avokoa

| zay misakana ny soa.

. Dia ny lanitra katsaho

Ho anjara lovanao;

Ny Mpamonjy angataho
Ho mpitarika anao,

Fa izay mpianany
Dia hotantanany,

Iza no hiara-dia?
Mitsangana ka avia!



